
Manna ha kakads yuu

Ngun da Tawre, Ndabi Musa naan rub{ids niyari ha
Adam yu Hawa yu Nuh yu Brahim yu diir haan co. Axi
cindu yiman dabu hagay (4000) -ds ngse Ndabi Brahim
akul a dunia. Brahim najan a larts nga dinds yacens ga
Kanaan go a Masar go. Amu larts yuu a go da karta ha
bala ngs akul a fudo ataw. Masar akul a ngun do Afrika.
Kanaan akul a yalla ds Masar.

Kakada ngade ngs naka manna hs Brahim yu ngeram
ana Sara yu wels an Yisaka yu Semayla co akul.

Yisaka wuxi Brahim acal welsan kixi, ga kate haan
yacena ga Yakub. Yakub nawuy ysngenaay hakan yu kixi
(12) nga kadie yaji migow ho gay fadaw ngade ngade
hakan yu kixi ha Israel.

Wuxi Yakub kate haan yacens ga Yusuf. Kakads yuu
naka manna ha Yusuf yu ciri ansay. Yusuf naji ligu
domu ha Masar. Kena demu ngs nayel Masar yu Kanaan
yu larta ngade co, hars dan ro ciri ansay - kena yuu
nahsladan ja.






Toy nga Yusuf

1 Yakub najan a larts ngs dinds abhs ans Yisaka najan
alay. Larta yuu yacena ga Kanaan. 2 Ga ngore niyari ha
wela Yakub. Yusuf wute yiman an naji hakan yu talor.
Dan xani ha kani, ga nual nadugwa wels baba anaay,
Bilha yu Jilpa, ngaram ngs abhs ana. Gare di 4bi ngas ciri
aneay yaan ngaco, nau ngwa, nakiens abha ana. s Yakub,
ngo yacens ga Israyil, wuli haan Yusuf aligean go wels an
ngade ngaco. Naji wura gore nata, ga yuu ro. Ga nauna
gomaji kapi aci. 4 Aji ngs ciri anaay yakay da abhs adan
Yusuf aligaan ga dedan ngaco -da, Yusuf naji ayaadan.
Ga wute yacena manna alli day ja.

s Wute yam ci -da, Yusuf naan toy. Ga nacegp ciri
ansay di ngs naamuns a toy -da, naji ayaadan g nga
wana. ¢ Acedan ga : «Homaynaw toy ngs waamuna.
sMukulaw a cuwi ga mafsjunaw kembu. Mafennaynaw
ku da kangali -ds, ku ds kangali ngaw nama namay ga
akul a mayni -da, kangali agliay yakale kangali ngaw, ga
dadan ngaco yakabayxi a baha kangali ngaw.» s Ga
yacena ga : «Yuu moani ? Gokera gotdnay a ? Gakera gaji
May anay a ?» Hara toy ana nge nacedan yuu ro naji
ayaadan ga nga wana.

9 Kuren naan toy ngade day, ga acego ciri ansay ga :
«Ngore toy ngs waamuna day : Aji yu nampal yu xilogu
hakan yu kate yakabayxi a baha aw.» 10 Ga nakiens abha
ana yu ciri anaay ngaco, ga abha ana nanonas ga acena
ga : «Yuu toy kiximi ? Gace kagu daw yu yay agii yu ciri
agliay hokan yu kate ngaco yaksbayxi a go do lu a baha
agli a 7» 11 Aids ga ciri ansay yaan ans - nakundasli, gare




daan.

Yam nga Yusuf ciri anaay yawayna

12 Ga wute Yusuf ciri ansay yaal yoxabi kani ngs abha
adan a bala nga yacena ga Sekem. 13 Ga Yakub acega
Yusuf ga : «Gahan da ciri agliay yoxabi loaman a Sekem ja
a ? Ga wuhaganugl dage gual gesamudan.» Ga Yusuf ace :
«Yay, abha.» 14 Ga Yakub acens ga : «Wual gaamunos doga
ciri agliay yu laman yukul ds labia ngwa, gokwoxi gou
gaceni habar adan.»

Aids ga yukul a ngor ha Hebron -ds, nahsganuna
Sekem'. Ga Yusuf nau Sekem -ds, 15 hugway ci naamuna
ga akale a dali, ga acens ga : «Gacalbli mani ?» 16 Ga
Yusuf ace : «Wucalbil ciri ngaway, ga ceni ngads yoxabi a
lay dimi yu kani adan.» 17 Ga acena ga : «Yakemay a
handuay, gere wahamay ds yace : Mbsalaw Dotan.» Ga
wute Yusuf naan kadu ciri ansay ga natadan a Dotan.

18 Saha ngs au -ds, ciri ansay ysamuns a cobay, ga
yaan xugori ha halananti. 19 Yocega madagay ga : «Ngore,
toyma demu au. 20 Ga wute kawnaw dage mahola
moakolaw baram, dags macenaw kargs ha dali nga
nahola. Nda meamunaw ds toy ana nsan mani.» 21 Gare
ciri adan demu nga yacena ga Ruben ahangs manna
adan -ds, acalbi aaluna ga ace : «<Nga gohalansnaw ja.

22 Gatakalinaw ki haan ja. Addi gokolaw baram a dali,
gore ngo gotomags annaw ja.» Acalbli dogs wagali
alawna dags addina go abha ans, ga yuu ro ngs nacegs di
yuu.

yalaw gaan 24 ga yakolna baram kalmay. 25 Ga yajay ga
yaham kambu adan -ds, yeamu t3jirmaay dr ha
Semayla ci ngs yau a larts ngs yacena ga Jilhad a go do
yaadi Masar. 26 Wute Yohuda acega ciri anay ga :
«Mahaslanaw ciri am{i dogs matomanaw ngwa, mani
fayds haan ? 27 Ngo mahalanaw go ja, ngs matamags
annaw go ja. Hora dan ciri amd, wuxi abhs am, ga yuu
ro. Mawaynaw a go migew diir ha Semayla.» Ga yayaku.
28 Aida ga t3jirmaay yuu yskemay -da, Yusuf ciri ansay
yalawna a baram ga yawayna a go migow diir ha Semayla
yuu. Yawayna da tama ha gurxu kalmay xaga. Ga
tajirmaay yuu yaadins Masar. 20 Wute Ruben nakwoxi
nau -da, naamuna da Yusuf abal -ds, gabu an akaliksli ga
nakogar kajimu ana. s0 Nau go ciri ansay ga acedan ga :
«Wuli akul ja -da, wean mani 7»

31 Aida ga yafigs dal kate wuy ga yajligu gomiji nga
Yusuf yatal ngun ds ki haan. 32 Ga yajligu gomaiji yuu
yaadi ga abha adan, ga yacena ga : «Ngore di ngas yata.
Amuna da ngala. Yuu kajimu ngs wuli agli dan a 7» 33 Ga
Yakub nakay gamaji ga ace : «Yay, yuu goemaji ngs wuli
haaw. Karga ha dali ngs nahsla nakslamna.» 34 Ga Yakub
nakagar kajimu ans, ga nayel kajimu ha mokwonda. Ga
nacuyna cay dabu. 35 Wels an ngaco yau yatay gabu an
daga ahagal, gare naani. Ga ace : «Wujan ds aide muh
dugo wual go wuli heaw layro.» Ga aan boro ha wuli
haan muh.

36 Gare Yusuf - migow diir ha Semayla yaiddins Masar,
ga yawayna a go lligu nga yacena ga Potifar. Ligu yuu




go.

Kara 39
Yusuf akul a fadaw nga Potifar

1 Migaw diir ha Semayla yaadi Yusuf yawayno a go lligu
nga yacena ga Potifar. Ga lligu yuu ammanma ngs May
hs Masar go demu hs axkar ansay go. 2 Hiw Kemani
nadugwa Yusuf. Ga di ngs naan ngaco naji ngsla. Yusuf
najan a ngun dos fadaw ngs moxa an ha Masar. s Ga moxa
an naamuna do Haw Kemani adugwa Yusuf ga di nga
nesan ngaco naji ngala. 4+ Ga Yusuf naji alige moxo an ga
naan daean cliguramma ane. Naan dean demu has fadaw
any, ga di ana ngaco natil yimay an. s Aji ngs lgu ha
Masar naan do Yusuf demu ha fadaw ans -ds co, Haw
Komani aan ltigu ha Masar - her. Hara Yusuf ro, di ana
ngs akul a ngun ds fadaw anas yu cuwi ana ngaco naji
bargaa. ¢ Aids ga nauns Yusuf amari hs fadaw ans ngaco.
Yusuf akul a kela hoaan, ga nean kum hs api gudo ja. Ga
nata kambu ans ha hamni ngwas, namay.

Yusuf yu ngaram ngs demu ans
Yusuf dan ligu aci ds jew. 7 Ga ngana ci -ds, ngaram
nge moxa an daamuns -do, naji aligeads. Ga decena ga:
«Mahanay da kate.» s Ga naani, ga ace : «Moxa aw naan
ani ammanda. D1 ana ngaco natal yimay aw. o Ngun da
fadaw yuu, ddn muh gudo demu gaani ja. Api gudo
nawagaani ja, bala nam ngwa, hars nam ngarem anas ga

?37.36 May ha Masar yacena ga Firona




Komani ?» 10 Saha bico dacena ga : «Mahanay ds kate,»
gore Yusuf naani geads a hanayni ds kate go jayni a kela
haads go.

11 Wute yam ci -da, Yusuf nayel fadaw dags aan kida -
ds, kidamaay ngade yabal a ngun ds fadaw. 12 Ga ngaram
ngs moxa an dau goan ga dacih gamaiji ana. Ga docena
ga, «Mahanay doa kate», gare nadju gomaiji ans a yimay
adas ga nahaguds nacar a fadaw. 13 Ga daamuna da nadju
gomaji ana ga nahaguds -ds, 14 dafego kidamaay adan, ga
dacedan ga : «Ngore Ibrani’ ngs hugway ngaw naadu
awaca deanay. Nau akara acalbiini gere waan kagal. 15 Ga
nahamay kagal ngaw -da, nama, ga nadju kajimu ans a
kala haaw, ga nahaguda nacar a fadaw.»

16 Ga dacalay gomaji ans a kala hoads dago dafags
moxa an au. 17 Ga moxa an nau -da, dacena di yuu : «Ma
ag(i Ibrani ngs gaadu geam(i nau geani ga akera awaca
daani. 1s Gare waan kagal -da, nadju kajimu ans a kala
haaw, ga nahaguds nacar.» 19 Ga moxa an nahamay
manna ngs ngaram ans a ga da di ngs Yusuf naan -da,
gabu an naaninds ga nano. 20 Ga natal Yusuf dangay nge
yacalay a lay dangaymaay nge May. Aids ga Yusuf najan
a dangay.

yuu ro. Waan di abi yuu ds kiximi dugo wuyel bige ha ﬁ
|

Yusuf dangayma
21 Goare HAw Kamani naanindaan ja. Kemani Yusuf
aligean ga nadugwana, ga naan hal nge domu has dangay
naamuna da Yusuf lligu ngala. 22 Ga damu ha dangay
natal yimay ha Yusuf dangaymaay ngaco. Ga kida ha

naan kumda di ngs natal yimay ha Yusuf ja ds ngenda.
Haw Komani nadugwa Yusuf, ga yuu ro. Ga di nga Yusuf
naan ngaco, Hiw Kemani nsan da ngala.

Kara 40
Toy nga kidamaay kixi nga May

1 Harta ci nakemay -ds, migow kidamaay kixi nga May
ha Masar yaan ana di abi. Kete go domu ha migaw nga
yauna May di ha xiini. Ataw go demu ngs migaw ngo
yalaw barodi. 2 Ga May nano kidamaay kixi co. 3
Nagieldan dangay nge domu ha gumiaay, dangay ngs
yacalay a lay dangaymaay ngs May. Dangay yuu nga
Yusuf co akul a lay. 4+ Ga domu hs gumiaay natal
dangaymaay yimay has Yusuf.

Yusuf yu toy ngs dangaymaay

5 Ga yukul a dangay, ga kenam kate -da, lGigu ngo
nauns May di ha xiin yu ligu nges nalaw barodi - yaan
toy. Gore toy adan ngade ngade. Manna haan co ngade
ngade. ¢ Ga haba haan -ds, Yusuf nau geadan -ds,
aamudan das gabu adan cay. 7 Ga acedan ga : «Mando ro
nga gabu agliay naji cay ?» s Yocena ga : «Yaan toy gare
ltigu ngo akienay manna hs toy yuu akul ja, ga yuu ro.»
Yusuf ace : «Gare Kamani ja a nakiena migew di ngs toy
nacego 7 Nda, kieninaw toy agliay.»

9 Aids ga lligu ngs nauna May di ha xiini nakiena Yusuf
toy ana. Ace : «Ngun da toy ngaw, waamu a lay wanay




go yatil kamollo go yagiel wuli go. 11 Ga ngun da toy
ngaw, wucal amayram ngs May a yimay aw. Ga wafaju
wela wanay, ga wahslay da di ha xiini, ga wauns May.»
12 Ga Yusuf ace : «<Ngo manna ha toy agii. Halando
kakena yuu dadan cay kakana. 13 Ngun ds cay kikens -,
May alawgii a dangay dags augii kida agli day. Nalawg(i
ngwa, gauna amayram ana da ai ngs dinds gaan. 14 Gare
wucegl di kate : Yoraw ngo gukul ds alli agi ngws,
calayni a ku. Ka nangsla ngaw a ngads May daga nalawni
a dangay yuu. 15 Yacihni da dono a larts ho Ibrani ga
yaaduni handu. Ga ngu yuu gudo waan di 4bi ja gore
yatalni dangay.»

16 Ga wute ligu ngs nalaw barodi ngs May naamuna da
Yusuf nakiedan toy da ngola -da, acena ga : «Daw co
waan toy. Ga ngun da toy ngaw, wataku jogo kakano.

17 Ga ngun da jogo kakana yuu ha kari haan -, barodi
kalelea ngade ngade dabu ngs May akul a lay. Gere kado
nau aham di ngs akul a ga do ku dsaw yuu.» 1s Wute,
Yusuf ace : «Ngo di nga toy agli nacegs. Jogo kakena yuu
dadan cay kakena. 19 Ngun dos cay kdksna, May alaw aro
agli dogo ahayugli a go do wanay dags kado aham xu
agl.»

20 Aida ga cay kakena nakemay -ds, xaga nduri ngs
May nawuyxi a lay naga. Ga nacebagalu jama ans ga
naan ngamuri. Ga ligu ngs nauns amay yu ligu nge
nalawnay barodi -, dadan kixi co nalawdan a dangay. Ga
yaadudan baha migaw. 21 Ga lligu nge nauns amay go
najligu kida ans, ga nauns amay da balin. 22 Gore ltigu

di nga Yusuf nacegs ngaco naji kani. 23 Gore ligu ngos
nauns May di ha xiint -, ku dean naads Yusuf.

Kara 41
Toy nga May

1 Wute yiman kixi nakemay -ds, May - dan co naan toy.
Ga ngun da toy ans, namay akul a gay kulu demu ha
Masar ngs yacens ga Nil. 2 Ga naamuns da ha talor yacar
angun da kulu. Ga ha yuu abbiay go aciay go. Ga ysham
habu a gay kulu. s Kuren ha ngade talor yacar day. Gere
dadan hambaay go abiay go. Ga yaal yamay a kala ha ha
abbiay. 4+ Ga ha hambaay talor yakslam ha abbiay talor.
Ga wute, May najay a hanay.

5 Ga nahunay da balin day -da, naan toy ngade day. Ga
naamu xalia ha mahar talor ngs nalaw ku a go do kangali
kate. Ga xalia yuu aci go jammay go. s Kuren naamu xalia
ngade talor nacar day. Gare xalia yuu yal an nganaay go
axi kero nakwi da go. 7 Ga xalia nganaay talor yake xalia
jammay tolor. Aide ga May najay -ds, nakay da di ana
toy.

s Wute haba kwads haan -ds, May aan kum. Ga nafegs
mallamay yu migew angalaay ha Masar ngaco dogs ysu
goan doga akiedan toy ana. Gare wani gudo, lligu nge aga
akiena a ja. o Gare ligu ngs nauns May amay acena ga :
«D1 abi nga dinds waan candu nges walanna. 10 Alla ngabu
ro, na -, dinds gakdli a gaanay, daw yu ligu ngs nalaw
barodi co. Gatilnay dangay ngs domu ngs gardiay -da,

11 kenam kate -da, danay kixi co yaan toy. Gare toy anay
ngade ngade. Manna hoaan co ngade ngade. 12 Gare
kidama ngs desmu nga gardiay agfi, dan co akul a gaanay.




di nga toy kixi yuu nacegs ngaco. 13 Ga di ngs nacenay
ngaco naji kani. Daw go yauni kida ngaw ds balin. Dan
go yahayuns a go do wanay.»

Yusuf yu toy ngs May

14 Ga May nahamay di yuu -ds, nat3 ltigu ci dogs aal
alaw Yusuf a dangay. Yamaru ku dean go yahalay baha
an go, ga yatalna luku kaliyaw ga naal ngada May. 15 Aida
ga May acens ga : «Waan toy, gore 1igu ngo aga akieni di
ngo toy yuu nacego akul ja. Gare wahamay ds na -,
yaceg(i toy ngwa, gohan di ngs nacega.» 16 Ga Yusuf ace :
«Daw ngo wukieg( ja, goare Kamani muh ngs nakiegl
moanna haan.» 17 Ga May ace : «Ngun da toy ngaw,
waamuns -da, wukul a kala ha kulu ha Nil. 18 Waamu ha
talor abbiay go aciay go ngs yacar a ngun da kulu. Ga
yaham bads ngo akul a gay kulu. 19 Kuren ha tslor ngade
yacar day. Gare dodan hambaay go abiay go. Ha abiay
aids, ngoalle ngun ds larts ha Masar ngaco waamudan a
lay ja. 20 Ga ha hambaay talor yakslam ha abbiay talor.
21 Gare yakalamdan gudo, saha bico yukul do hambaay
muh. Wans waamuns a yal aw ja ngwas, wucega ds ha
hambaay yuu yaham di ja. Aids gore wajay. 22 Kuren
waan toy ngade day. Waamu xalia ha kembu talor nga
nacar a go kangali kate. Ga xalia yuu, yal haan jammay
g0 aci go. 23 Ga xalia talor ngade yacar day. Gore yal haan
ngonaay go axi kero nakwi da go. 24 Ga xalia abiay yake
xalia ngalaay. Aids ga di yuu ngaco wakiens migow
angalaay ha Masar, gare yaga yokieni di nges toy nacego
ja»

25 Wute Yusuf acega May ga : «Toy agli ngaco kate.
Komani akemu ag{i di ngs akera aan. 26 Ha abbiay talor




nacego ngaco kate. 27 Ha hambaay talor ngs yau a
kadugu yu xalia abiay talor ngs axi kero nakwi da yuu
yiman talor. Ga ngun da yiman talor yuu kena au a lay.
28 Manna nga waceg(l yuu : Kamani nakemu agii di nge
akara aan. 20 Ngun da yiman talor ha bohu, kembu nano
da dabu a larts ha Masar ngaco. 30 Ga yiman talor yuu
nakamay ngwa, kana nayel ngwa, najan a lay yiman
talor. Ga kena nayel ngwa, kambu dabu ngs wans akul,
migow ku deadan naads. Ga kena nahakallu larts ha
Masar. 31 Noji ai wana matanaw kembu ja do ngands,
hara naji kena da jew ga yuu ro. 32 Toy nge gaan gay kixi
yuu, Kamani akemu agli da najiigu niya, ga akera aan da
kawi. 33 Ga wute calbii ligu angala ngs nagalgay di, dago
gouns amari doga natd larts ha Masar ngaco. 34 Giel
balamaay jammay go doga yeamu bala. Ga kembu nano
ngwa, a ngun da yiman talor ngs kembu ano ds dabu
yuu, migaw yafiyans kambu adan da gay xingi ngws,
kate haan ysunas balama. 35 Ga balamaay yacabagalu
koambu yuu ngaco a ngun ds xaga talor ngala yuu.
Goudan amari go dags yacalay kambu yuu a ngun dos
barniay ha Masar. 3¢ Aide ngwa, a ngun do xaga talor ha
kena yuu, kembu ngs yacabagalu naga migow, ga kena
nahsla maay Masar ja.»

yu xalia ngalaay tslor yuu yiman talor. D1 ngs toy yuu ﬁ
|

Hal ngs Yusuf naji Wajiri he Masar
37 Aida ga Yusuf manna ans, May yu migsw ana
jammay ngaco aligeadan. 3s Ga May acedan ga : «Llgu
yuu, Kamani nauns angal da jow. Liigu aide matanaw a
xi 7» 39 Ga acega Yusuf ga : «Kemani nakemu agl di yuu
ngaco, ga yuu ro ngs denay yshan ds ltigu fikara yu
angala ds ai na akul ja. 40 Ga na muh gaga gots Masar.




Masar ngaco diw muh waksmayg(, hara diw May ga
yuu ro. 41 Waan daagli Wajiri ha lu ha Masar ngaco.»
42 Ga nalaw libilla ana ha karmay go natal lulu hs Yusuf.
Natalne kajimu aci go. Natal wuy haan figa ha dinar go.
43 Nauna kaju aci ngs bukor natillu’® go. Kaju yuu
nakamay kaju ngade ngaco. Kaju ngs May muh nakamay
kaju nga nauna Yusuf. Ga Yusuf naal ngu ci dogs akemay
ngwa, yace : «kKahaynaw kwore !» ngwa, migow ngaco
yakahay kwore. Aide ga May naan dean Wajiri he Masar
ngaco.

14 Kuren May acena ga : «<Daw May gare bala manna
ag(i ro, ligu ngade naan di ci a ngun da larts yuu ja.»
15 Ga May natilnay Yusuf hamu a menna adan ga nafens
da Safnat Paneya. Nauns wu da Potifera ngs yaceds ga
Asnat da ngaram ana. Potifera, dan - mallom ha barni ha
On. Aida ga Yusuf nacul tan larta ha Masar. 46 Aji nga
nacul anni kida ngs May -ds, yiman an fiyaka. Ga Yusuf
naal naksle naamu lu ha Masar ngaco. 7 Wute a ngun da
yiman talor yuu, kembu nano a larta da jow. 48 A ngun da
yiman talor nga kambu nano da ddbu yuu, Yusuf
nacabagalu kambu ngaco nakahal degalama® a barniay. A
ngun da barni ngaco yacalay a lay kembu ngs yaadu a
cuwi ngs akul a kala haan. 4 Yusuf nacabagalu
nacabagalu kembu da dabu ds ai lu melele ha kulu. Naji
dabu ds jow do ngs naga nalaguxi ja.

s0 Ga kaman ngs kana au ro, Asnat, wu da Potifera,
mallam ha barni ha On, dawuynay Yusuf wels an kixi.

> 41.43 Kaju ngo bukor natallu adan : amu karama haan a fudo 25

ace : «Jow nga waamuns yu migow ngaw co, Komani
natilni ga ku deaw naads, ga yuu ro ngs watalns al
hamu yuu.» 52 Ga wuli ha kay daan, natal hamu an da
Afrayim. Ga Yusuf ace : «kKemani nauni wels aw a bala
ngo waamu al jow, ga yuu ro.»

53 Ga wute, yiman talor ngs kambu nano a lay do dabu
nakamay. s« Wute, yiman talor ha kana nau, ds ai nga
Yusuf nacega. Kona yuu nayel larts ngade ngaco, gore a
Masar -, kambu akul a lay. s5 Larta ha Masar ngaco, kena
nayel -das, migew yaan kogal ga yacego May ga :
«Waunay kembu yshamy, -ds, May acedan ga : «Wual
gaciganaw Yusuf dogs di ngs nacegliay ngwa geannaw.»
s6 Kana nayel larta ngaco, ga Yusuf nacaju degslama
ngaco. Ga naway a go maay Masar kambu. Gare kona
akul co, aji donoa go ngs wana. 57 Migew ha larts ngade
co yau Masar ngws, yatu kembu a ga Yusuf. Bala ngaco
kana nayel da jow, ga yuu ro.

Kara 42
Yakub ahaganu wels an Masar

1 Aids ga Yakub nahanga ds yaway kembu a Masar. Ga
acega wels an ga : «Mando ro nga gukulaw fu ngada ?
2 Wahangs da yoway kambu a Masar. Ga manaw daga
gual gatunaw kambu geadu geam@inaw dags kena
ahslam{inaw ja.» 3 Aids ga Yusuf ciri ansay hakan yama
yaal yatu kembu a Masar. s Gare kati ha Yusuf ngs yay
adan kate, nga yacena ga Benjamin, dan -, Yakub
nahaganuns ja. Yakub ace : «Wahagujon ds tigariba nau
goan ga yuu ro.» s Ga wela Yakub yual Masar -da, yakiega




kana nayel ga yuu ro.

Kahaln1 ku ngs Yusuf yu ciri anaay

6 Ga Yusuf ngo ats lu ha Masar. Dan muh ngs naway
koambu a ga migaw ha bala ngaco. Ga Yusuf yaya anasay
yau -da, yakebayxi a baha an ga yatalgu ngum adan lu.

7 Ga Yusuf naamudan -ds, nakaydan, gare nakanjudan ds
ai migew nga ahandan ja. Nakahags adan kua ga acedan
ga : «Gaunaw a xi ?» Ga yacena ga : «Danay yau a larts ha
Kanaan ga yacalb(i yatu kembu.»

s Ga Yusuf naksydan gare dedan yakayna ja. » Ga toy
ana nga dinds naan a geadan nau gs ku dsan. Ga acedan
ga : «Dagliay lohaay. Ga gau gacimnaynaw daga gacalbli
gojligunaw ahari ha larts anay doge goean anaynaw do
aybu.» 10 Ga yace : «A, a, aida ja, barga agli ro. Danay yau
dago yatu kembu muh. 11 Danay ngaco abhs anay kote.
Donay migaw joremaay. Danay lohaay ja.» 12 Ga ace : «A,
a, wuhan dos dagliay gaunaw daga gajligunaw ahari ha
larts dogs goan anaynaw ds aybu.» 13 Ga yace : «Danay
ciriay hakan yu kixi. Donay wels hugway kate ha larts ha
Kanaan. Dan ngéji haan go halla akul a ga abhs anay, dan
kote haan go nawiyaw.» 14 Ga Yusuf ace : «Wana nga
wacegliay da doegliay gau gacimnaynaw. 15 Wucalb(i
waan agliay jarabts dogs wukay do nda gokanaw menna
kani a. Weanxi mage a ga do hamu ha May : kati haagliay
nau ja ngwo, gata gacaraw a handu ja. 16 Hoganunaw
kate haagliay doga nual neadu kati hoagliay handu.
Dagliay ngade go gojannaw a dangay. Aide ngwa, wukay
da dagliay gakanaw manna kani. Gare kati haagiay nau
ja ngwa, wukay do dagliay lohaay. Weaanxi mage a go da
hamu hs May.»




18 Wute, cay kdkana haan -ds, Yusuf acedan ga : «Daw
watigs Kemani daraja. Gaannaw di ngs wucegfiay yuu
ngwa, gamatanaw ja. 19 Dagliay joremaay ngwa, yakunaw
dago kote hoagliay najan a dangay dags dagliay ngade
gualaw fu nagliay doge geddigeanaw migaw agliay kembu.
Kona a geadan ga yuu ro. 20 Gare gaunaw ngwa, adunaw
kati haagliay. Aide ngwa, wukay do manna agliay kani
ngwa, gamatanaw ja.» Ga ciri ansay yayaku. 21 Aids ga
dadan muh yacege madagay ga : «Jow nga kene muh
moamunanaw yuu, hars maannaw kati heaami di abi ro.
Maamunanaw da gabu an naji cay, ga nacuy ga ace : <An
aninaw njimalts !> Gore mataynaynaw hamu ja. Ga yuu
ro nga candu ddmu co gabu amd naji cay.» 22 Ga Ruben
acedan ga : «Wanoa nga wacegliay do nga geaannaw wuli
yuu di abi ja. Gere gaani a hanganinaw. Ga kene Komani
aan am{ wada hara di 4bi ngs maan ananaw ro.
Mobaxagonaw ki haan.» 23 Ga Yusuf ahangs manna adan
ngaco, gore dadan yacal tapa ja. Yacal tarjiman a fargs
dsadan, ga yuu ro ngs yean kangay yuu -ds, yace kigu
ahango ja. 24 Ga nahangs menna adan -ds, naal cobay
dsadan ga nacuy.

Gore nakwoxi nau ga ciri ansay ga nakanjudan. Ga
nacih ciri adan Simeyon a bohu desadan ga nafennaynas a
baha adan. 2s Wute acegs kidama ansay dogs yalands
bligu adan go kembu, yatal gurxu adan ngs yatu da
kembu go ngun da bligu adan, ysudan kixi go. Ga di yuu
ngaco yaan.




26 Ga wute Yusuf ciri ansay yatags kembu kuro, ga
yakwoxi yaal. 27 Ga naji kenam -ds, yamay a ngu ci nga
yacalbii yshanay a lay -da, kate haadan nacaju bligu ana
daga auna kuro ana kembu -ds, naamu gurxu ans a gay
bligu. 28 Acega ciri ansay ga : «Yakwona gurxu ngaw
yauni ga akul a ngun da bligu -.» Ga yaamuna -ds, gabu
adan nafiyu ga yalolo. Ga yacego madagay ga : «Yuu
moni ? Komani naan am{ mani 7»

29 Aji nga yau go abha adan Yakub larts ha Kanaan -da,
yacena di nges naanxi a geadan wakads ngaco. 30 Ga yace :
«Llgu nga atd larts ha Masar nakanjunay do jew. Ga ace
danay lohaay ga yau yajligu ahari hs larts dags kadie,
yaan adan da aybu. 31 Gore denay yacena ga : <Danay
migow joremaay. Donay lohaay ja, ga ysjligu ahari ha
migaw ja. 32 Danay ciri hakan yu kixi, ga abha anay kate.
Gare ciri anay kate abal. Ga dan ngena haan kene halla
akul a ngads abhs anay a larts ha Kanaan.» 33 Gare liigu
ngs atd bala najligu menna anay ja. Acenay ga : (Ngo di
ngs gaannaw ngwa, wukay do dogliay migew ngalaay.
Ajunaw ciri agiay kate a ngads aw daga gaddinaw g
migow agliay kambu, hars kana a gaadan ga yuu ro.

34 Gaadu geaninaw kati haagliay ngwa, wukoy ds dagliay
migow ngs yacimnaynaw ja gore migow ngalaay. Aidas
ngwa, wukwona geaglay ciri agliay ngs wana wacih go.
Woaugliay amari ha lini a ngun ds larts go.»»

35 Ga wute yakahay kambu adan a ngun da bligu -ds,
nduco nata jiga ans ha gurxu a ngun ds bligu ans. Ga
yaamu di yuu -da, dadan ngaco yahagujsn. Abhs adan co
nahagujan. 36 Abhs adan Yakub acedan ga : «Dagliay
goan dsaninaw bala wuli. Yusuf go akul ja. Simeyon go
akul ja. Kene gokara gojligu geaninaw Benjamin. Kwota




Benjamin yimay aw. Wukwons wuadu goag(i. Gore
wakwona waadu geagll ja ngwa, hala wela aw kixi co.»
38 Yakub ace : «A, a, wuxi aw gualaw da kate ja. Ciri ana
namats ga dan kate muh nakiel. Aji nga gualaw habar
daga naji tAgariba natans ngwa, kwots ngaw
gadugwaldanaw kwota ngade day ngwa, daw go waji
wura ga gatilninaw wual layro.»

Kara 43
Benjamin yu yaya anaay yual da kate

1 Naji kena da joew a larts ho Kanaan. 2 Jama nga Yakub
kombu nga yaadu a Masar ngaco yaham -da, Yakub
acego wela an ga : «Kwoxi gualaw Masar, dags gatunaw
keambu ngana ci.» s Wuxi an Yohuda acenas ga : «Gare
hugway ha Masar acenay ga : <Gaadu geaninaw kati
haagliay ja ngwas, ngs gou gamaynaw a baha aw ja.> 4 Ga
gayaku dago kati haanay akiegs anay ngws, yual
yatuglioy kembu. s Gare gayaku ja ngws, denay yual ja.
Hugway ha Masar acenay ga : «<Gaadunaw kati hoagiiay ja
ngwa, nga gau gamaynaw a baha aw ja.»» ¢ Ga Yakub
acedan ga : «Mando ro ngs gacenanaw da ciri agliay
ngade akul ? Gaan aninaw di 4bi.» 7 Ga yacena ga :
«Nacicigs anay habar ho fadaw am{ yu migew amf
ngaco. Acenay ga : <Abho agliay akul a dunia a ? Gacalaw
ciri ngade a 7> Ga yacena di ngs nacigs anay muh. Yohan
da acenay ds : <Adunaw kati haagliay» ja.»

s Aida ga Yohuda acego abha ans ga : «Tal Benjamin
yimay aw daga yual do kate. Aide ngwa, majannaw a
dunia. Gare yaal ja ngwa, denay yu na yu wels am
ngaco mematanaw. ¢ Daw muh nge wuyel damin haan




agli ja ngwa, jiguni a ga da cadndu dags adini bohu
ngaco, jiguni a ngada lligu abi. 10 Wana mawiyawdsnaw
harts ja ngwa, kdgu mbaal maunaw gay kixi gudo.» 11 Ga
abha adan acedan ga : «Aids ngwa, annaw di nge
wucegliay yuu. Jigunaw di ngala ngs nacar a larts yuu
daga gagielaw ngun ds bligu agliay dags gounanaw
hugway yuu : rugun ngana ci yu kemagen ngena ci yu
kangoay yu kabadiay yu wels wanay am. 12 Adinaw
gurxu ha kambu a yimay agfiay. Adinaw gurxu nga yatal
bligu agliay go. Wanage ds ku deadan naads gore yatal
ga. 13 Wute Adinaw kati haagliay go dags gokwoxi gualaw
ngadas hugway yuu. 14 Ala Kamani Donoa adugwag@iay
daga hugway yuu naan agliay njimalts daga ciri agliay
ataw yu Benjamin nadjudan yau. Daw go, welo aw
yawiyaw ngwa, wujan da bala wuli ds ai ngalle wawuy
ja.

15 Wute Yusuf ciri anaay yacabagalu gurxu has tuni da
kambu ngs wanas yaadu yu ngs kene co. Yahslay jigege
ngs yacalbii yeadi Masar go. Aids ga dedan yu Benjamin
co yama yaal Masar, ga yamay a baha Yusuf.

Ciriay nga Yusuf yosham kambu a fadaw ana

16 Aji nga Yusuf naamuna da Benjamin yu ciri anaay
ngade yau da kate -da, acega cligurama ana ga : «Adi
moahay yuu fadaw ngaw, dags gahasladanay dimi go,
gotakawdanoay way go. Kadie ysraw ngwa, ddw yu dadan
yaham kembu ds kate, ga yuu ro.» 17 Ga naan di nge
Yusuf nacens ga naadudan fadaw nga Yusuf. 1s Ga
aadudan gilu -ds, yahagujen. Ga yacegs madagay ga :
«Lamari gurxu ngs huguds matanaw a ngun da bligu
amfi ro, ngs yaadim{ fadaw ana. Yokara ysan amii do




ma adan.» 19 Ga yayel fadaw -ds, yau kala ha cligurama
ngo Yusuf. 20 Ga yacena ga : «An anay ngabarta, barga
agli ro. Danay, huguds yau yatu kambu. 21 Ga yokwoxi -
da, bala naji kenam, ga yshsnay a fargs -ds, yacsju bligu
anay -da, wani co nata a lay gurxu ana kalkal nga natu
da kembu. Gere yakwona yaadu gurxu agliay. 22 Yaadu
gurxu ngade ngs yatu do kambu day go. Gare ligu nga
natal gurxu ngun ds bligu anay, yahon ja.» 23 Ga
cligurama ngs Yusuf ace : «Taynaw gabu agliay. Nga
gohagujsnnaw ja. Kamani agliay, Kamani ngs abhs agliay
muh, ngs natal gurxu ngun ds bligu agliay. Daw -, gurxu
agliay ha kembu wata.»

Aids ga nalaw naadu geadan Simeyon. 21 Ga wute
naadidan fadaw ngs Yusuf. Ga naudan amay dage
yabenu da cli deadan go nauns kuro adan go kambu.

25 Yahanga da cAndu ysham kambu a handu. Aids ga
kaman ngas aji yoraw dags Yusuf au ro, yahslay jigege
ngs yacalbl yaunas Yusuf. 26 Ga Yusuf nau -ds, yauna
jigege ana ngs yaadu gean, ga yaksbayxiaga dolua
baha an. 27 Ga naan adan hanay, ga acedan ga : «Abha
agliay wura nga huguds gaceninaw manna haan akul
labia a 7 Kagu co akul a dunia a ?» 2s Ga yace : «Yay, abha
anay, nga dan co tani ag(, akul a dunia. Akul labia ley.»
Ga dadan ngaco yakahay kwore ga yakabayxi a baha an.
20 Aida ga Yusuf naamu Benjamin, ciri ana wuxi yay ana,
ga acedan ga : «Kati haagliay ngena ngs huguds
gaceninaw manna haan, yuu dan a ?7» Ga acega Benjamin
ga : «Ala Kamani aan ag(i bargads, wuli ngaw.»

30 Ga naamu kati haan -ds, gabu an naji alli ds jow ga
akera acuy, ga nacar nayel ngundu ana ds kawi ga nacuy
a lay. 31 Nacuy ga nayegas -da, nabenu baha an ga naan do




kidamaay ga : «Adunaw kambu.» 32 Aids ga yaadu kambu
-da, yauna Yusuf go da ci gean, yauna ciri anaay go da ci
goadan, yauna maay Masar go da ci goadan. Wana nga
maay Masar yace dadan yu Ibrani yoham kambu ds kate
ngwa, abi ga yuu ro. 33 Ga Yusuf ciri anaay yajay a baha
an. Yadaradan da harahara. Dan ngana haan yastayns a
kay da ddn domu. Dadan ngaco yataydan ds aids ga
yoamu madagay do ajaboa. 34 Ga Yusuf najligu kembu
anoa ngola ngo akul a baha an ga naudan. Gere kambu ngo
nauns Benjamin dabu ge ngo ciri ansay axi gay xingi de.
Ga yaxii amay alli ds kate do gabu adan naji alli.

Kora 44
Hal nga Yusuf naan ciri anaay jarabts

1 Aids -da, Yusuf acegs cligurama ana ga : «Landas biigu
ngs migew yuu kembu ds axi ngs yoga yatage kuro adan.
Gurxu ha kembu go wani co talnay ngun da bligu ans.
2 T4l gay bligu ngs wuli ngena haan amayram ngaw ha
libilla yu gurxu ana co.» Ga cligurama ana naan di yuu.
3 Hoba kwadas cilom haan -d3, yadju dedan yu kuro adan
yaal. 4 Gare yacar waray da barni ga yal(i ngena ci -da,
Yusuf acega cligurama ans ga : «Ma goan adan kadu dogs
gotadan dags gacedan ga : <Danay yaan agliay di ngola,
gore dagliay gaan anaynaw di abi. Mando ? s Gajligunaw
amayram nga domu ngaw naxii a lay amay go nsamu a
lay kéji ana go. Yuu gaannaw di abija a 7>»

¢ Ga naal natadan. Ga nacedan di ngs Yusuf nacena.
7 Ga yacena ga : «Llgu demu, mando gacegs di aids ? D1
abi aide donay yean ja ds nganda. s Gahan da gurxu nges
yata a gay bligu anay gudo yakwona yaadu geagliay a




yajligu da kiximi 7 9 DI yuu, gaamu l{igu ngs najligu a
boht deanay ngwe, amata. Danay ngade go yaji ma
agliay.» 10 Ga acedan ga : « Wahamay manna agfiay. Gore
lGigu nga najligu di muh naji ma ngaw. Dagliay ngade go
waijugliay gualaw.» 11 Aide ga wani co najagay bligu ana
da kawi, ga yacsju. 12 Ga cligurama ngs Yusuf nacul
amuni a ga da bligu ngs wuli domu gare naidi ga bligu
ngo wuli ngana haadan. Ga nata amayram ngs Yusuf a
ngun da bligu nga Benjamin. 13 Ga yakagar kajimu adan.
Ga yatage kuro adan da balin ga yakwoxi yaal barni.

Yahuda yu Benjamin

14 Ga wute Yohuda yu ciri ansay yakwoxi yaal fadaw
ngo Yusuf -da, Yusuf akul. Ga yakahayxi a go do lu a baha
an. 15 Acedan ga : «Yuu, gaannaw mani ? Hugway ai daw
ahan kaji ro, gohannaw ja a 7» 16 Ga Yohuda ace : «Barga
agli ro, gare denay yaceg(i mani ? Yahan di ngs yacegli
dugo yalaw ku dsanay ja. D1 4bi nga yaan, Kemani nga
nacaju ahari anay. Ga wute denay yu ligu ngs acal
amayram ag{ ngaco yaji ma agli.» 17 Yusuf ace : «A, a, di
aide daw waan ja. Dagliay ngade wualaw ngads abha
agliay do labia, gore ligu ngs yata a goan amayram muh
aji ma ngaw.»

18 Wute Yahuda nahags ga Yusuf, dogs acalbii acena di
ci. Ga acena ga : «Barga agii ro, wouni amari daga
wuceg( di yuu. Gare nga gononi ja. Na lligu domu ds ai
May ha Masar ga yuu ro. 19 Barga agfi ro, huguds yau -da,
gacigs anay do : <Abho agliay akul a dunia a ? Gacalaw
ciri agliay ngade a 7> 20 Ga denay yaceg(i ga : <Yay, abha
anay akul a dunia, gare naji wura. Yacal kati haanay kate
go nga abha anay naji wura gore nawuy. Yaya ana




abha anay aligean da jow.» 21 Aids ga gacenay ga : <Adu
gaaninanaw dags wuamuna.» 22 Gare, barga agfi ro,
danay yacegii ga : (Wuli naga nadju abhs anay dugo nau
ja. Nadjuna ngwa, abhs anay namata.» 23 Ga na gacenay
ga : Kati haagliay nau ja ngwa, nge gou gamaynaw a
baha aw ja.> 24 Ga denay yaal go abha anay, tani agf, -do,
yacena manna nga gacenay. 25 Aide ga kadie -ds, abha
anay acenay ga : <Kwoxinaw gualaw Masar dags gatunaw
a lay kambu.> 26 Ga denay yacens ga : <Yoga yual ja. Kati
hesanay akul a goanay ngwa, yual. Gore akul a gaanay ja
ngwa, wujiri ngs May ha Masar najunay dugo yual
yamay a baha an ja.» 27 Ga abha anay acenay ga : <Dagliay
co gohannaw da ngaram ngaw Rahel dawuynay
yanganaay kixi mubh. 2s Kate haan go nawiyaw. Kagu co
waamuns ja, ga wanage kargs ha dsli ngs nakslam.

20 Gajligu goddinaw din yuu dags naji tigoriba nau gean
ngwa, gaandonaw gabu aw cay go ngs wana. Daw waji
wura gore gokara gatilninaw doge wumata.» 30 Ga wute
abha ngaw, nga dan co tini agl yuu, wakwoxi waal gaan
da bala wuli haan ngs aligean dos jaw yuu ngwa, 31 saha
ngo denay yu wuli yuu, naamunay ds kate ja ngwa,
namata. Dan lligu wura, ga yadugwalds kwota ana kwota
ngade day ngwa, namata. 32 Wuli - akul a yimay ha daw.
Wucego abha ngaw ga : Naji dogs wakwonas wuli yuu
waadu goan ja ngwa, diw waji abi a baha an jliguni a ga
da candu dags addini bohu ngaco. 33 Wute wauni amari
daga daw wuji ma agii a gay wuli. Aju wuli deges dan yu
ciri anosay yual do kate. 34 Gore wuli yuu akul a goani ja
ngwa, wuga wukwoxi wual ge abha ngaw ds kiximi ?
Waan dos gabu ha abha ngaw cay ngwa, ayaaw, ga yuu
ro.»

namata, ga dan kate muh akul ds wuxi yay ana. Wuli yuu H
H




Kara 45
Saha ngs Yusuf nalaw ahiri haan

1 Wute Yusuf nahangas di yuu ngaco -ds, aga ayego a
baha migaw nga yukul ngaco ja. Ga acedan ga : «Dagliay
ngaco caraw.» Ga wute jama ana ngaco yacar. Ciri anaay
muh yajan, ga nacedan ahari ans. 2 Ga nacuy ds jammay.
Ga maay Masar go yahanga, maay mayri go yahanga.
3 Yusuf acego ciri anaay ga : «Daw Yusuf. Gore abha ngaw
kagu co akul a dunia a ?» Gare ciri ansay yaga yongwoy
ja. Gabu adan nafiyu ga yahagujon a baha an, ga yuu ro.
4 Kuren Yusuf acedan ga : «<Kaunaw kala haaw.» Ga yau
kala haan. «Daw ciri agliay Yusuf nga gawayninaw do ma
ga yaadini Masar. s Nga gohagujonnaw go ja. Ngo gabu
agliay aji cay go ja hara gawayninaw ro. Kemani ngs
nahaganuni handu a baha agiay dags wuhalags aro
agliay. ¢ Candu kena nau -da xaga kixi. Gere xaga xingi
ngade nau day. Maga makaxonaw go ja, maga
macagunaw kambu go ja. 7 Ga Kemani nahaganuni
handu a hare agliay dags wualugtiay dogs gojannaw a
dunia go, diir agliay go akiel. s Kemani ngs nahaganuni
handu, nga ja a, degliay ja. Kemani naan daani wujiri ngs
May dogs wuts mayri yu Masar ngaco. s Wualaw da kawi
daga gaceganaw abha ngaw ds : (Wuli agi Yusuf ace
Komani naan dean demu, ga atd Masar ngaco. Ga nge
gajan ja dago gou do kawi. 10 Gau ngwa, gajan a kala haaw
a bala nga yacenas ga Gosen, na yu wels agii yu dii agi yu
dimi ag(i yu kani ag(i yu ha agii yu di ngs gacal ngaco.
11 Wucalaygfi, na yu jama ag(i yu laman agli ngaco ngws,
goamunaw kwots ja, hara kena ha yiman xingi au day.»

12 Dagliay yu keti aw Benjamin co gaamunanaw a yal
agliay do daw, Yusuf, ngs wukanjugQay. 13 Kienanaw




ngaco. Ga wute wualaw da kawi dogs geadunaw abha
ngaw.» 14 Ga nacegs manna yuu nadju -ds, dan yu
Benjamin yacih madagay a bogs ga yacuy. 15 Ga Yusuf
nacih yaya ansay nduco a bogs ga yacuy. Ga kadie -da,
dadan yaan kangay.

Saha ngs May ha Masar nafegs Yakub

16 Saha ngs migew ha mayri yahanga da Yusuf ciri
anaay yau -ds, May yu jama ane gabu adan naji alli.
17 May acega Yusuf ga : «Cega ciri agliay dogo yotago
kuro adan daga yokwoxi larts ha Kanaan. 1s Adu
goaninaw abhs agliay yu jama agliay. Waugliay ngu ben
ngala haan a ngun ds Masar. Ga degliay yu jama agliay
gejannaw a lay dage gohamnaw kembu ngala ha larts
yuu. 10 Kuren cedan daga ysjligu kaju anay ha Masar
daga yaadu a lay wels adan yu ngaram adan yu abha
adan co. 20 Cedan ga : <Nga gabu agliay aji cay a go kullay
agliay ngos goadjunaw a Kanaan ja. Mani ngws, May ace
bala ngs gounaw api co akul a lay.»»

21 Aida ga wela Yakub go yaan di nga Yusuf nacedan.
Yusuf go naudan kaju yu kaxi ds ai nga May nacena.
22 Nauna nduco kajimu balin kate kate, gare nauna
Benjamin tama ha libilla 4ru kakens yu gamaiji xingi.
23 Nahagandas abha anas kuro biay hakan ngas yalagadas di
ngala ha Masar yu kuro kugariay hakan ngs yslagada
kalgama yu barodi yu kembu ngade ngs yauna abha
adan. 24 Aids ga Yusuf acega ciri anaay ga : «Gualaw
ngwa, nga gononaw a go da dibel ja.» Ga naijudan yaal.
25 Ga yane a Masar ga yaal ga abhas adan larts ha Kanaan.
26 Ga yacena ga : «Yusuf kdgu co akul a dunia. Ga atd
larts ha Masar ngaco.» Gare Yakub nahangs di yuu -ds,




yuu ro. 27 Gare yakiena di ngs Yusuf nacedan ngaco go,
naamu kaju nga Yusuf nahagandsan dogo aal a go da
Masar go -das, wute nayel ku daan. 2s Ga ace : «Wute
wuhan do manna yuu kani ds kani. Wuxi aw Yusuf akul a
dunia. Ga kaman ngs wumats ro, wual wuamuna.»

Kara 46
Yakub aal Masar

1 Wute Yakub najligu kullay ana ngaco ga nane. Saha
ngs nata Ber Seba -da, nahalanay Kamani ki, Kemani nga
abha ana Yisaka nakiegs an. 2 Ga kanam yuu -ds, Komani
nakemuxi a gaan, ga nafens : «Yakub ! Yakub » Ga
Yakub ace : «<Ngoreni.» 3 Acena ga : «Daw Komani,
Komani nga abhs agii nakiegs ani. Nga gahagujon go
wualni Masar ja, hara waan da diir agli migow ho larts
dabu. « DAw muh ngs waidigl go wuadugii go. Saha nga
gomata ngwa, Yusuf nacagori yal agli.» s Aide ga Yakub
nama nadju Ber Seba. Wels an yatdgads abhs adan yu
wela adan yu ngsram adan co kaju nge May ha Masar
nahagands adan nga yual a go da habar. ¢ Ga yaddi loman
adan yu kullay adan ngs yata a larts he Kanaan ngaco.
Ga yaal Masar. 7 Aids ga Yakub naddi jama ana ngaco
Masar : wels an yu dii heanay yu dii deanay ngaco.




May ha Masar nauna Yusuf kaju aci nga bukor natallu.
Kaju yuu nakemay kaju ngade ngaco. Kaju ngs May muh
nakamay kaju ngs nauns Yusuf.









